
					Gwirwyd y dudalen hon

Y TWMPATH,—ETO.





GOLYGFA 3.—TOMOS BARTLEY ar y fainc grydd; hen esgidiau o'i ddeutu.—MISS HUGHES yn eistedd, a BARBARA yn glanhau.




MISS HUGHES,—"Mae Rhys yn hir iawn yn dwad."

TOMOS,—"O, mi ddaw o yn y munud, gellwch fod yn dawel. Mi gawsoch golled fawr wrth golli yr hen Sergia Majiar."

MISS HUGHES,—"Do, wir."

BARBARA,—"Wn i ddim be ddaw o honoch; wyddoch chi,Tomos ?

MISS HUGHES,—"Rhaid i mi ymddiried yn Rhagluniaeth."

TOMOS—"Weles i 'rioed ddioni o'r stori ene. Mae Rhagluniaeth yn gyfalu am bawb ofalith am dano'i hun. 'Roedd yma ddyn yn byw yn y gymdogaeth yma ystalwm, cyn i chi ddwad yma,—a 'roedd o dipyn o grefyddwr hefyd, y dyn mwya di—sut at fyw welis i 'rioed, a mi fydde fynte'n
wastad yn son am i ni myddiried yn Rhagluniaeth. A wyddoch chi lle bu o farw ? Yn wyrcws Treffynnon, poor fellow."

TOMOS,—"Wel, dewch i mi fesur y'ch troed chi, Miss Hughes bach, i aros i Rhys ddod. (Yn mesur y troed). Wel, ma' gynoch chi droed del,—y dela weles i erioed,—ond un."

MISS HUGHES,—"Tybed, Tomos Bartley. Troed pwy oedd hwnnw ynte?

TOMOS,—"Wyddoch chi ddim, Miss Hughes."

MISS HUGHES,—"Na wn i 'neiwr. Sut y gwn i, 'n te ?"

TOMOS',—"Wel, y troed arall sy' gynoch chi, tw bi shwar!"



(Enter RHYS, i eistedd yn ymyl TOMOS).




TOMOS,—"Wel, y machgen i, ddoist ti?"

BARBARA,—"'Steddwch, Rhys."

MISS HUGHES,—"Na wir, rhaid i ni fynd."

TOMOS,—"Dewch chi ddim nes y ca i dipyn o ymgom efo Rhys. Eistedd fan yna, Rhys."

RHYS,—"O'r gore, Tomos Bartley. Prysur iawn ydych o hyd, 'rwy'n gweld."

TOMOS,—Ie, tw bi shwar, trwsio 'sgidie rhwfun o hyd."

RHYS,—"Esgidie pwy yw y rhai yna

